
SEKSPORT – MAMLAKAT 

IQTISODIY O‘SISHIGA TA’SIR 
ETUVCHI ASOSIY OMIL 

SIFATIDA

Sharifi Ahmad Sakhrob
Termiz davlat universiteti mustaqil izlanuvchisi

(Afg‘oniston Islom Respublikasi fuqarosi)

Annotatsiya: Ushbu maqolada O‘zbekistonning boy tabiiy resurslari, geografik joylashuvi va So‘nggi paytlarda davlat 
tomonidan olib borilayotgan islohotlar uning eksport salohiyatini yuksalishiga xizmat qilayotganligi tahlil etilgan hamda 
mamlakat eksport salohiyati, uning iqtisodiy o‘sishiga hissa qo‘shayotgan asosiy tarmoqlari hamda ularni rivojlantirishda 
mavjud muammolar va ularni bartaraf etish mumkin bo‘lgan imkoniyatlari yoritib berilgan.

Kalit so‘zlar: iqtisodiy o‘sish, eksportbop mahsulotlar, sanoat, qishloq xo‘jaligi, paxta, meva va sabzavotlar. 
Abstract: This article analyzes the fact that Uzbekistan’s rich natural resources, geographical location, and recent state 
reforms serve to increase its export potential. the existing problems and the possibilities of their elimination are highlighted.

Key words: economic growth, exportable products, industry, agriculture, cotton, fruits and vegetables. 
Аннотация: В данной статье анализируется тот факт, что богатые природные ресурсы Узбекистана, его географи-
ческое положение и проведенные в последнее время государственные реформы служат повышению его экспорт-
ного потенциала, выделяются существующие проблемы и возможности их устранения.

Ключевые слова: экономический рост, экспортная продукция, промышленность, сельское хозяйство, хлопок, 
фрукты и овощи. 

K I R I S H  
Hozirda eksport O‘zbekiston iqtisodiyoti uchun samarali rivojlanish manbayi sanaladi. Tovar va xizmatlarni 

ishlab chiqarish va boshqa mamlakatlarga sotish-mamlakatning yanada taraqqiy topishi va turmush tarzi 
o‘sishidagi muhim qadam hisoblanadi.

Eksport mamlakat korxonalari va kompaniyalari, uning xaridorlari va umuman jamiyatimiz uchun imtiyoz, 
tashqi bozorga chiqish ishlab chiqaruvchilar uchun yanada raqobatdosh mahsulotlar va xizmatlarni xalqaro 
bozorlarga chiqarish manbayi hisoblanadi. Shuningdek, raqobatchilar tomonidan doimiy bosim bizda sarmoya, 
innovatsiya(yangilik) va ishlab chiqarishning oshishini rag‘batlantiradi. Shu sababli eksport faoliyatini rivojlan-
tirish mamlakat iqtisodiy taraqqiyotini o‘sishiga ta’sir etuvchi asosiy omil deb hisoblashimiz mumkin. ususan, 
eksportning o‘sishi mamlakatning qiyosiy ustunlikka ega bo‘lgan tarmoqlariga investitsiyalarni oshiradi, milliy 
ishlab chiqarishni ko‘paytiradi va iqtisodiy o‘sish sur’atlarini oshiradi. Eksportning o‘sishi, shuningdek, valyuta 
oqimini oshiradi va mahsuldorlikni oshirish va iqtisodiy o‘sishda muhim bo‘lgan xizmatlar va ishlab chiqarish 
tovarlari importini kengaytirish imkonini beradi [12].

Ma’lumki, 2022–2026-yillarga mo‘ljallangan Yangi O‘zbekistonning taraqqiyot strategiyasida “Respub-
likaning eksport salohiyatini oshirish orqali 2026-yilda respublika eksport hajmlarini 30 milliard AQSH dollariga 
yetkazish(28-maqsad)[1]” masalasi qo‘yilgan bo‘lib, u hukumatning eng asosiy vazifalaridan biri bo‘lib qoladi. 
Ushbu maqsadni amalga oshirish uchun eksportchi korxonalar faoliyatini qo‘llab-quvvatlash tizimini faol davom 
ettirish, mavjud imkoniyatlarni to‘liq ishga solgan holda mahalliy sanoat tarmoqlari eksport salohiyatini yanada 
rivojlantirish,tashqi bozor va xalqaro talablarga javob beradigan standartlarni joriy etish hamda mashhur 
brendlarni jalb qilish, xususiy sektorning eksportdagi ulushini 60 foizga yetkazish, eksportchi korxonalarga 
ko‘rsatilayotgan tashkiliy va moliyaviy yordam berish tizimini takomillashtirish, eksport tarkibida tayyor va yarim 
tayyor mahsulotlar hajmini 3,3 baravar ko‘paytirib, Yevropa davlatlariga GSP+ tizimi doirasida tayyor mahsu-
lotlar eksportini kengaytirish kabi qator vazifalar belgilangan.

Bularning barchasi O‘zbekistonning jahonda iqtisodiy raqobat tobora kuchayib borayotgan hozirgi davrda 
barqarorlikning asosiy omili ishlab chiqarishni kengaytirishi va tashqi bozorlarda mustahkam o‘rin egallashini 
taqozo etadi.

M A V Z U G A  O I D  A D A B I Y O T L A R N I N G  T A H L I L I
Iqtisodiyotda eksportni tashkil etishning ijtimoiy, iqtisodiy mazmuni va o‘ziga xos jihatlari P. Raul, N. Yu. Rodi-

gina, A. B. Yengibarov, V. V. Pokrovskaya, M. Boltabayev, L. O‘. Mingashov, I. Xaliqova A. M. Qodirjonov, A. 
R. Rustamov, A. Bayev, Sh. Muratova, B. Islamov, M. Turdibayeva, O. Astanakulov, N. Qurbanaliyeva kabi 
xorijlik hamda O‘zbekistonlik iqtisodchi olimlar tomonidan tadqiq etilgan.

Prebish Raul birinchilardan bo‘lib, o‘z tadqiqotlarida eksportning tarkibiy xususiyatlari va uning iqtisodiy 
o‘sish bilan bog‘liqligini ko‘rib chiqdi va mamlakatning xom ashyo eksportiga ixtisoslashuvi ushbu mamlakat va 
tayyor mahsulotlar eksport qiluvchi rivojlangan mamlakatlar o‘rtasidagi iqtisodiy rivojlanish darajasidagi tafovut 
oshirib borishini aniqladi [2]. 

Eksportning tovar tarkibi va uning iqtisodiy o‘sishdagi bevosita roli Lederman D. va Maloniy V. tadqiqot-
larida o‘rganilgan. Tadqiqotchilar eksport qilinayotgan mahsulotlarning qayta ishlanganlik darajasi va iqtisodiy 
o‘sish o‘rtasidagi korrelyasion bog‘liqlikni ko‘rsatib bergan [3].

N. Yu. Rodigina o‘z ilmiy ishlarida, globallashuv va xalqaro raqobat kuchayishi sharoitida davlat eksport 
siyosati rolini ob’yektiv oshirish, eksportni zam onaviy davlat tomonidan qo‘llab-quvvatlashning ustuvor yo‘nal-
ishlari va eng samarali shakllarini belgilab bergan [4].

A. B. Yengibarov tomonidan, takliflarni shakllantirish asosi – bozor talabini o‘rganish va aniqlash yordamida 
mashina va uskunalar hamda tayyor mahsulotlar eksport bozorlarida tijorat ishlarini tashkil etishning zamonaviy 
usullari tahlil etilgan [5].

O‘zbekistonlik iqtisodchi olima Sh. Muratovaning “Iste’mol tovarlari “yashil” eksportining imkoniyatlari va 
istiqbollari” nomli maqolasida zamonaviy sharoitda mamlakatimizning xorijiy davlatlar, xususan, Yevropa Ittifoqi 
bilan tashqi savdo siyosatini amalga oshirish jarayoni tahlil qilingan bo‘lib, bu jarayonga sanoatda eksport o‘sish 
sur’atlari sekinlashishi hamda milliy iqtisodiyotning barqaror o‘sishi va uning jahon miqyosida raqobatbardosh-
ligini ta’minlash uchun yuqori texnologiyali tovarlar sotish hajmini oshirish zarurati sezilarli ta’sir ko‘rsatishi tav-
siflangan. Shuningdek, ishda “yashil” eksport tushunchasiga aniqlik kiritilib, uning iqtisodiy va bojxona jihatlari 
ko‘rib chiqilgan, shuningdek SWOT-tahlili asosida “yashil” eksportning kuchli va zaif tomonlari aniqlangan,uni 
milliy iqtisodiyotni rivojlantirishdagi imkoniyatlari va istiqbollari keltirilgan [6].

O. Astanakulov, N. Qurbanaliyevalar tadqiqotlarida tashqi savdo tarkibida tovarlar eksporti ahamiyatini 
yoritib berishgan. Shuningdek ular, tovarlar eksportini rivojlanishi uchun ta’sir qiluvchi omillar statistik baho-
lanib, yaratilayotgan me’yoriy-huquqiy sharoitlar ko‘rsatib berilgan. Tovar eksportini toifalar bo‘yicha turlarga 
ajratish jahon standartlari talabi asosida amalga oshirilib, ushbu turlarga ajratilgan tovarlarni tahlil qilinayotgan 
yillar davomida o‘sish dinamikasi va toifalar bo‘yicha tarkibiy o‘zgarishlari qiyosiy tahlil qilinib, erishilgan tahlil 
natijalarining iqtisodiyot tarmoqlari rivojlanishiga ta’siri ko‘rsatib berilgan [7].

Eksportning gravitasion modellarini baholashning mavjud ekonometrik yondashuvlarini nolli kuzatuvlar, 
noxolislik, hisob-kitoblarning nomuvofiqligi va samarasizligini hisobga olish kabi muammolarni hal qilish nuqtayi 
nazaridan tanqidiy tahlil B. Islamov, M. Turdibayevalar tomonidan amalga oshirilgan va natijada tasodifiy sama-
ralarga ega panelli regressiyalarni baholash usuli O‘zbekiston Respublikasi eksporti gravitasion modelini baho-
lashning eng maqbul usuli ekanligi asoslangan[8].

A. Bayev esa, O‘zbekistonda meva-sabzavot mahsulotlari eksporti holatini o‘rganib, meva-sabzavot mah-
sulotlari eksportiga ta’sir etuvchi omillar bo‘yicha olingan ma’lumotlarni matematik va statistik usullar yordamida 
tahlil qilish natijasida olingan matematik modelning prognoz sifatini baholangan va tahlil natijalariga ko‘ra ushbu 
yo‘nalishni yanada rivojlantirish bo‘yicha takliflarini ishlab chiqqan [9].

A. R. Rustamov tomonidan, O‘zbekiston Respublikasi eksport salohiyati va undagi sanoat mahsulotlari 
ulushiga oid So‘nggi yillardagi ko‘rsatkichlar tahlil qilingan hamda sanoat korxonalari tomonidan ishlab chiqari-
l gan mahsulotlar eksport hajmini oshirish bo‘yicha tavsiyalar ishlab chiqilgan [10].

A. M. Qodirjonov O‘zbekiston Respublikasi eksportining tovar va geografik tarkibi, uning So‘nggi yillardagi 
ko‘rsatkichlarini qiyosiy tahlil qilgan, mavjud holatlarni ilmiy-nazariy jihatdan baholagan. Shuningdek, eksportni 
tarkibiy takomillashtirish yuzasidan o‘z taklif va tavsiyalarini ishlab chiqilgan [11].

M E T O D L A R 
21-asrning boshlaridan boshlab eksport va ilg‘or texnologiyalar rivojlanayotgan mamlakatlarning iqtisodiy 

o‘sishida muhim rol o‘ynamoqda. Siyosat nuqtayi nazaridan amalga oshirilayotgan texnologiya taraqqiyoti 
tovarlar va xizmatlar eksportini optimallashtirish orqali ko‘plab rivojlanayotgan mamlakatlarning unumdorligini 
sezilarli darajada oshirdi. Bu, shuningdek, iqtisodiyotning eksport salohiyatini ifodalaydi va butun jahon jahon 
raqobatbardoshligini yoritadi. Radeletning fikriga ko‘ra, “eksportning tez o‘sishi tez iqtisodiy o‘sishni rag‘bat-
lantiradigan kapital tovarlarni sotib olish va texnologiya transferini osonlashtiradi” [14]. Texnologik yuksalish, 
shuningdek, samaradorlikni oshirish va iqtisodiyotning strategik rivojlanishiga hissa qo‘shadi. Ilg‘or texnologiya 

Skamroq kirish va kamroq murakkab mahsulotlarni ishlab chiqarishi mumkin. Bunga qo‘shimcha ravishda, yaxshi 

bajarilishi va savdosi bilan uni bir mamlakatdan boshqasiga ortiqcha xarajat, kuch va qiyinchiliksiz o‘tkazish 
mumkin [15]. Shunday qilib, u “yangi xalqaro iqtisodiyot”ning muhim omili sifatida abadiy e’tirof etilgan, xalqa-
rolashtirish jarayonini ta’minlash uchun yuqori darajadagi integratsiyani amalga oshirgan telekommunikatsiya 
texnologiyalari orqali namoyon bo‘ladi [16]. Ushbu texnologiyaning rivojlanishi mehnat unumdorligini oshiradi, 
inson kapitalini shakllantirish jarayonini kuchaytiradi, ishlab chiqarish hajmini ko‘paytirishga yordam beradi, 
ishlab chiqarish jarayonida resurslarning isrof qilinishini minimallashtiradi, sifatni yaxshilaydi. 

T A H L I L  V A  N A T I J A L A R
Ma’lumki, O‘zbekiston iqtisodiyotining ustuvor yo‘nalishlaridan biri bu eksportdir. Buning uchun ishbilar-

monlik muhitini yaxshilash va kichik biznes hamda xususiy tadbirkorlik sub’yektlari eksport salohiyatini kengay-
tirish uchun qulay sharoit yaratish zarur.

Shu boisdan, So‘nggi yillarda mamlakatimiz eksport salohiyatini yanada oshirish, biznes muhitini yax-
shilash, tashqi iqtisodiy faoliyatni amalga oshirayotgan tadbirkorlik sub’yektlarini qo‘llab-quvvatlash borasida 
muhim qadamlar qo‘yildi.

Sohaning qonuniy asosini mustahkamlash maqsadida 60 mingdan ortiq normativ-huquqiy hujjat qabul 
qilindi. Buning natijasida tashqi savdo jarayonlari soddalashtirilib, eksport qiluvchi korxonalar faoliyatida qator 
yengilliklar yaratildi. Xususan, O‘zbekiston Prezidentining 2018-yil 20-dekabrdagi “Eksportga ko‘maklashish va 
uni rag‘batlantirishni kuchaytirish chora-tadbirlari to‘g‘risida”gi qaroriga muvofiq, Eksportni qo‘llab-quvvatlash 
milliy tizimi yaratildi. 

Eksport qiluvchilar mahsulotini eksport bozoriga tashish bilan bog‘liq xarajatlarning 50 foizigacha qoplash 
uchun kompensatsiya olishlari mumkin. Shuningdek, sug‘urta xizmatlari eksport qiluvchilar tomonidan garov 
sifatida foydalanilgan taqdirda sug‘urta mukofoti kompensatsiyasini olish tartibi ham joriy qilindi. 

Bundan tashqari, bugungi kunda mamlakatda eksport qiluvchi korxonalar faoliyatini yanada qo‘llab-quv-
vatlash maqsadida ular eksport operatsiyalari bo‘yicha tashqi xarajatlarini qoplab berishga qaratilgan moli-
yaviy yordam turlari joriy qilingan. Mazkur moliyaviy yordam turi eksportchi korxonalarning logistika xarajatla-
rini qisqartirish orqali narx va sifat jihatdan tashqi bozorda raqobatbardosh bo‘lishlarini qo‘llab-quvvatlashga 
qaratilgan. Yildan-yilga moliyaviy yordam turlari yanada kengaytirilmoqda. 2020-yilda 68 turdagi tovarga 50 
foizgacha miqdorida kompensatsiya taqdim etilgan bo‘lsa, bugungi kunga kelib, 200 dan ortiq turdagi tovarga 
tashqi xarajatlarni qoplab berish bo‘yicha kompensatsiya taqdim etilmoqda. Bundan tashqari qo‘shni mam-
lakatlarga eksport qilinayotgan 85 turdagi tovarlarga ham transport xarajatlarini qoplab berish bo‘yicha ham 
moliyaviy yordam ko‘rsatib kelinmoqda. 

O‘zbekiston Respublikasi Prezidentining 2020-yil 21-oktyabrdagi “Eksport faoliyatini moliyaviy qo‘llab-quv-
vatlashni yanada kengaytirish chora-tadbirlari to‘g‘risida”gi farmoni mamlakatda eksportni rag‘batlantirish 
bo‘yicha ko‘rilayotgan chora-tadbirlarning mantiqiy davomi bo‘ldi. Ushbu hujjat eksport qiluvchilar uchun 
qator qo‘shimcha imtiyozlarni nazarda tutadi. Xususan, Tadbirkorlikni qo‘llab-quvvatlash davlat jamg‘armasi 
tomonidan korxonalarga beriladigan kafolatlar bo‘yicha yangi imtiyozlar tasdiqlandi. 

Mazkur hujjat qabul qilingunga qadar tijorat banklarining eksport oldi kredit bo‘yicha foiz xarajatlarini 
qoplash uchun kompensatsiya faqat ishlab chiqaruvchi eksportchilarga berilgan. Mazkur farmon bilan yirik 
imtiyoz asosiy faoliyati savdo vositachiligi bo‘lgan eksport qiluvchilarga ham joriy etildi. 

Bugungi kunda Eksportni rag‘batlantirish agentligi tomonidan 272 ta korxonaga 164 million AQSH dollar 
miqdorida eksport oldi kredit mablag‘lari ajratilgan. Ular tomonidan 703 million eksport amalga oshirilgan va bu 
hozir ham davom etmoqda.

Eksport qiluvchi korxonalar faoliyatidagi asosiy muammolardan yana biri bu aylanma mablag‘ yetish-
masligidir. Joriy qilingan yangi tartib orqali yana bu borada yaratilayotgan imkoniyatlar kengaytirildi. Xususan, 
aylanma mablag‘larni to‘ldirish uchun tijorat banklardan olingan kreditlar bo‘yicha taqdim etiladigan kafolat 
miqdori 4 milliard so‘mdan 8 milliard so‘mgacha oshirildi.

O‘zbekiston Respublikasi Prezidentining 2020-yil 31-oktyabrdagi “Eksport faoliyatini moliyaviy qo‘llab-quv-
vatlashni yanada kengaytirish chora-tadbirlari to‘g‘risida”gi qaroriga asosan eksportchi korxonalarning mab-
lag‘ga bo‘lgan ehtiyojini qondirish maqsadida hamda ularni eksport majburiyatlarini bajarishda ko‘maklashish 
maqsadida aylanma mablag‘larini ta’minlash bo‘yicha moddiy yordam ko‘rsatish tizimi joriy qildi. Ushbu turdagi 
moliyaviy yordamdan ko‘zlagan asosiy maqsad eksportchi korxonalarni xaridorlar oldidagi majburiyatlarini o‘z 
vaqtida to‘liq bajarish, bundan tashqari sifatli va raqobatbardosh tovarlarni ishlab chiqarishdir. Shuningdek, 
yangi turdagi tovarlar bilan tashqi bozordagi yangi xaridorlar topish va eksport geografiyasini kengaytirishdir.

Davlat rahbarining 2022-yil 30-sentyabrdagi “Tadbirkorlik sub’yektlarining eksport salohiyatini yanada ken-
gaytirish chora-tadbirlari to‘g‘risida”gi farmoni asosida “Yangi O‘zbekiston- raqobatbardosh mahsulotlar yurti” 
dasturi amalga oshirilmoqda. Mazkur dastur doirasida 200 ta eksportchi korxonani saralab, ularni har tomo-

nlama qo‘llab-quvvatlash orqali yetakchi eksportchi korxonaga aylantirish vazifasi belgilangan edi. Mazkur das-
turni uch bosqichda amalga oshirish belgilangan. Ya’ni, birinchi bosqichda 2022-yil yakuniga qadar 50 yetakchi 
eksportchi korxonalar saralab olindi. 2023-yil boshida esa ular soni 100 taga yetkazildi. 2023-yil 1-iyuldan esa 
bosqichma-bosqich ular soni 200 taga yetkaziladi. Bugungi kunga qadar dasturga qaratilgan 100 ta eksportchi 
korxonalarning 36 tasiga 71 milliard so‘mlik QQS tezlashtirilgan tartibda 7 kun ichida qaytarib berildi. Bundan 
tashqari 20 tasiga eksport oldi moliyalashtirish maqsadida 17,3 million dollarlik moliyaviy resurslar ajratildi. Shu 
bilan birga mazkur eksportchi korxonalarda xalqaro sertifikat va standartlarni joriy etish uchun 30 ming dol-
largacha bo‘lgan qiymatda Eksportni rag‘batlantirish agentligidan moliyaviy yordam olish imkoniyati mavjud. 
Yil boshidan bugungi kunga qadar 100 ta eksportchi korxona tomonidan 120 million dollarlik eksport amalga 
oshirilgan.

O‘zbekiston Respublikasi keyingi besh yilda iqtisodiy o‘sishni 1,5 barobar oshirish va YAIMni 100 mlrd. 
dollarga yetkazishni shuningdek, sanoat mahsulotlari ishlab chiqarish hajmini 1,4 barobar oshirishni rejalashtir-
moqda. Mamlakat eksport salohiyati 1,7 barobar oshib, 2026-yilda 30 mlrd. dollarga yetadi. Eksport tarkibida 
xom ashyo ulushi 23% kamayadi va tayyor mahsulot hajmi 2,5 barobarga oshadi.

Prognozlashtirish va makroiqtisodiy tadqiqotlar institutining ma’lum qilishicha, 2017–2022-yillar mobaynida 
mamlakat eksport geografiyasi 16 ta mamlakatga kengayib, bugungi kunda mamlakat mahsulotlari 117 ta 
mamlakatga yetib bormoqda. Tovar nomenklaturasida 2017-yildagi 179 xil mahsulot turi bo‘lgan bo‘lsa, 2022-
yilga kelib 200 dan ortdi. 

Bugungi kunda O‘zbekiston ochiq iqtisodiy siyosat olib bormoqda, savdoni erkinlashtirish, sanoatni mod-
ernizatsiya qilish, investitsiya muhitini yanada yaxshilash choralari ko‘rilmoqda. Xalqaro hamjamiyat bilan 
o‘zaro manfaatli munosabatlarni rivojlantirish va chuqurlashtirish bo‘yicha faol ishlar olib borilmoqda. 

Statistika agentligi ma’lumotlariga ko‘ra, O‘zbekistonda klaster va kooperativlarga ajratilgan qishloq 
xo‘jaligi-maydonlari hajmi ekin turlari bo‘yicha paxta-to‘qimachilikda- 67 foizni, chorvachilikda–8 foizni, meva-sa-
bzavotchilikda- 7,5 foizni tashkil etmoqda [17].

Ma’lumki, O‘zbekiston paxta yetishtirish va eksport qilish bo‘yicha dunyoda eng yetakchi o‘rinlardan birida 
turadi. Mamlakatda paxtachilik tarmog‘ini rivojlantirish, paxta tozalash korxonalarini modernizatsiyalash va 
texnik qayta jihozlash, ishlab chiqarish va paxta xom ashyosini qayta ishlash rentabelligini, shuningdek, ishlab 
chiqariladigan mahsulotlar raqobatbardoshliligini oshirish bo‘yicha kompleks chora-tadbirlar amalga oshirilib 
kelinmoqda. Bu esa o‘z navbatida mamlakatda jahon bozorida talab katta bo‘lgan yuqori sifatli paxta yetishtirish 
imkonini bermoqda.

Shuningdek, paxta tolasi eksportidan voz kechilib, uning o‘rniga paxtadan tayyorlangan qo‘shilgan qiymati 
yuqori tovarlar eksporti yo‘lga qo‘yildi. Jumladan, umumiy qiymati 1 613,5 million AQSH dollariga teng bo‘lgan 
paxtadan yigirilgan ip, 644,9 million dollarlik tayyor trikotaj va to‘qimachilik mahsulotlari, 242,8 million dollarlik 
naqshli mato, 131,6 million dollarlik gazlamalar, 78,1 million dollarlik ipak va ipak mahsulotlari, 42,1 million dol-
larlik gilam mahsulotlari eksport qilindi. 

O‘zbekistonda ishlab chiqarilgan yorliqdagi milliy mahsulotlarimiz xorijiy bozorda munosib joy egalla moqda. 
O‘zbekiston iqlimi xilma-xilligi uzum, anor, olma, o‘rik kabi mevalar va turli sabzavotlarni yetishtirish 

imkonini beradi. Shu bois meva-sabzavot va uzumchilikda eksport hajmini oshirish, foydalanishdan chiqqan va 
lalmi yerlarni o‘zlashtirish, paxta, g‘alladan qisqartirilayotgan-maydonlarga eksportbop qishloq xo‘jaligi ekinlari 
ekishni ko‘paytirish maqsadida barcha tarmoqlarda ishlab chiqarishning yangi – klaster va kooperativ usullari 
yo‘lga qo‘yilmoqda.

Qisqa vaqtda joylarda 150 ortiq meva-sabzavotchilik klasterlari tashkil etildi. Ushbu klasterlar ixtiyorida 
quvvati 1 million tonna bo‘lgan 75 ta qayta ishlash korxonasi, 1200 taga yaqin zamonaviy qishloq xo‘jaligi 
texnikalari mavjud. Ular shu kunga qadar 40 ming gektar bog‘ va 20 ming gektarga yaqin tokzorlar barpo etdi.

Albatta, qishloq xo‘jaligi mahsulotlari yetishtiruvchilarning klaster va kooperativlarga birikkan holda xom 
ashyoni qayta ishlash natijasida tayyorlangan mahsulotlarni dunyo bozorlariga yetkazib berish darajasi oshmoqda. 
Misol uchun, 2022-yilda 1 145,8 mln. AQSH dollari qiymatidagi meva-sabzavot dunyoning 70 ga yaqin mamlakat-
lariga eksport qilingan, bu ko‘rsatkich 2021-yilga nisbatan 18,5 % ga ko‘paygan va jami eksportdagi ulushi 5,9 % 
ni tashkil etgan [17]. Bunda meva-sabzavotchilik hamda tomorqa xizmati klasterlarining o‘rni beqiyosdir.

Qayd etish kerakki, jahon bozorida meva-sabzavot mahsulotlari savdosi 205 milliard dollarni tashkil etgan 
bir paytda, O‘zbekiston ulushi bir foizga ham yetmayapti. Shu bois sohaga xorijiy innovasion tajribalarni joriy 
etish, noan’anaviy eksportbop meva-sabzavot mahsulotlari yetishtirishni ko‘paytirish orqali 2023-yilda esa bu 
ko‘rsatkichni 5 milliard dollardan oshirish mo‘ljallanmoqda.

Yildan-yilga hosilni yig‘ib olingandan keyin qayta ishlash, saqlash va tashishni takomillashtirish borasida 
sezilarli ijobiy o‘zgarishlar kuzatilmoqda, bu esa o‘zbek dehqonlari mahsulotlarining xalqaro bozorlarda raqo-
batbardoshligini oshirishga xizmat qilmoqda.

O‘zbekistonning yana bir eksportini asosini tashkil qiluvchi tovarlar bu tabiiy resurslar hisoblanadi. O‘zbeki-
s ton tabiiy resurslarga, jumladan,foydali qazilmalar va uglevodorodlarning katta zahiralariga ega.

Albatta, yuqoridagi ko‘rsatkichlarga erishishning o‘zi bo‘lmayapti. Buning uchun qo‘shimcha imkoniyatlarni 
ishga solish kerak bo‘ladi. Jumladan, “Mahsulot yetishtirish-xarid qilish-saqlash-qayta ishlash va eksport” zan-
jirini tashkil etadigan klaster va kooperatsiyalari tizimini keng joriy qilish muhim. Bu esa qishloq xo‘jaligi mahsu-
lotlarini yig‘ishtirish,tashish va saqlashdagi yo‘qotishlarni kamaytiradi.

Mazkur yangi tizimning yana bir qator ijobiy jihatlari mavjud. Masalan, seleksiya borasida ilmiy-tadqiqotlar 
yetarlicha yo‘lga qo‘yilmagani bois urug‘ va ko‘chatlarni sezilarli qismi import qilinmoqda. Agarda eskirgan 
tizimdan voz kechilsa, klaster va kooperatsiya tizimi rahbarlari xorijlik hamkasblari bilan tajriba almashish, 
xalqaro bozorni o‘rganish va talab yuqori bo‘lgan qishloq xo‘jaligi mahsulotlari yetishtirishga e’tibor qaratishiga 
imkon bo‘lar edi.

